TAJUK KHUTBAH JUMAAT

Siri: 15/2022

RAHSIA DI SEBALIK NUZUL AL-QURAN

13 Ramadan 1443 H
Bersamaan

15 April 2022

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

Khatib yang bertugas hendaklah menyemak kembali RUKUN, AYAT AL-
QURAN dan helaian muka surat yang diterima. Pastikan teks dibaca
terlebih dahulu sebelum menyampaikan khutbah.

Wahai hamba-hamba Allah ! Saya berpesan kepada tuan-tuan dan juga diri
sendiri supaya bertagwa kepada Allah. Dengarlah perintah Allah yang
bermaksud: “Wahai orang-orang yang beriman! Bertagwalah kamu kepada
Allah, dan hendaklah kamu berada bersama-sama orang-orang yang

benar.”
Sidang Jumaat yang dikasihi Allah.

Bersempena dengan nuzul Al-Quran pada 17 Ramadan, marilah sama-
sama kita menumpukan perhatian kepada khutbah pada hari ini yang

bertajuk :
“Rahsia Di Sebalik Nuzul Al-Quran”.

Di dalam al-Quran telah disebutkan secara jelas mengapa Al-Quran
diturunkan. Berikut adalah beberapa ayat Al-Quran yang menerangkan

antara rahsia dan tujuan ia diturunkan untuk kita sama-sama hayati:



1. Al-Quran sebagai petunjuk, dan pedoman:

Firman Allah SWT dalam surah an-Nahl ayat 89 :

Yang bermaksud: Dan Kami turunkan kepadamu Al-Qur'an menjelaskan

tiap-tiap sesuatu dan menjadi petunjuk, serta membawa rahmat dan berita

yang menggembirakan bagi orang Islam.

Al-Quran menjadi petunjuk bagi seluruh manusia dengan kandungannya

yang membawa penjelasan dan keterangan dan juga sebagai pembeza baik
dan salah.

Firman Allah swt dalam Surah al-Bagarah, ayat 185:

Yang bermaksud:“ (Masa yang diwajibkan kamu berpuasa itu ialah) bulan
Ramadan yang padanya diturunkan Al-Quran, menjadi petunjuk bagi
sekalian manusia, dan menjadi keterangan-keterangan yang menjelaskan
petunjuk dan (menjelaskan) perbezaan antara yang benar dengan yang

salah.”

2. Al-Quran sebagai cahaya dan penerang.

Al Quran membimbing manusia keluar dari kegelapan kebatilan kepada

cahaya kebenaran dan penunjuk ke jalan yang lurus lagi benar. Firman Alllah
swt dalam Surah al-Ma’idah ayat 16:

Yang bermaksud: “Dengan (Al-Quran) itu Allah menunjukkan jalan-jalan

keselamatan serta kesejahteraan kepada sesiapa yang mengikut
keredaannya, dan (dengannya) tuhan keluarkan mereka dari gelap-gelita
(kufur) kepada cahaya (iman) yang terang-benderang, dengan izinnya; dan

(dengannya juga) tuhan menunjukkan mereka ke jalan yang lurus.”

Al-Quran diturunkan mencahayai lapangan ilmu wahyu yang sebelumnya
telah digelapkan oleh ahli kitab dan menjelaskan pelbagai perkara yang
telah disembunyikan oleh yahudi dan nasrani. Firman Allah swt dalam Surah
al-Ma’idah ayat 15:

Yang bermaksud: Wahai Ahli Kitab! Sesungguhnya telah datang kepada
kamu Rasul kami (Muhammad saw) dengan menerangkan kepada kamu
banyak dari (keterangan-keterangan dan hukum-hukum) yang telah kamu
sembunyikan dari Kitab Suci, dan ia memaafkan kamu (dengan tidak
mendedahkan) banyak perkara (yang kamu sembunyikan). Sesungguhnya
telah datang kepada kamu cahaya kebenaran (Nabi Muhammad) dari

Allah, dan sebuah Kitab (Al-Quran) yang jelas nyata keterangannya.”



3. Al-Quransebagai nasihat yang berguna dan penawar yang mujarab
kepada penyakit hati.

Firman Allah swt dalam Surah Yunus ayat 57:

Yang bermaksud: “Wahai umat manusia! Sesungguhnya telah datang

kepada kamu Al-Quran yang menjadi nasihat pengajaran dari Tuhan kamu,
dan yang menjadi penawar bagi penyakit-penyakit batin yang ada di dalam
dada kamu, dan juga menjadi hidayah petunjuk untuk keselamatan, serta

membawa rahmat bagi orang-orang yang beriman.”

4. Al-Quran membawa iktibar kepada nasib umat terdahulu dan

pengesahan kandungan kitab terdahulu.

Firman Allah swt dalam Surah Yusuf ayat 111:

Yang bermaksud:“Demi sesungguhnya, kisah Nabi-nabi itu mengandungi
pelajaran yang mendatangkan iktibar bagi orang-orang yang mempunyai
akal fikiran. (Kisah Nabi-nabi yang terkandung dalam Al-Quran) bukanlah
ia cerita-cerita yang diada-adakan, tetapi ia mengesahkan apa yang
tersebut di dalam Kitab-kitab ugama yang terdahulu daripadanya, dan ia
sebagai keterangan yang menjelaskan tiap-tiap sesuatu, serta menjadi

hidayah petunjuk dan rahmat bagi kaum yang (mahu) beriman.”
5



5. Al-Quran sebagai peringatan dan amaran dari Allah swt.

Firman Allah swt dalam Surah Ibrahim ayat 52:

Yang bermaksud: “(Al-Quran) ini disampaikan kepada manusia supaya
mereka diberi peringatan dan diberi nasihat dengannya; dan supaya
mereka mengetahui (dengan hujjah-hujjah yang tersebut di dalamnya)
bahawa sesungguhnya Allah ialah Tuhan Yang Maha Esa; dan supaya

orang-orang yang mempunyai fikiran, beringat dan insaf.”

6. Al-Quran sebagai peneguh iman dan berita gembira buat kaum

muslimin.

Firman Allah swt Surah An-Nahl ayat 102.

Yang bermaksud: “Katakanlah (wahai Muhammad): Al-Quran itu
diturunkan oleh Ruhul Qudus (Jibril) dari Tuhanmu dengan cara yang
sungguh layak dan berhikmat, untuk meneguhkan iman orang-orang yang

beriman, dan untuk menjadi hidayah petunjuk serta berita yang

mengembirakan bagi orang-orang Islam.”



Dengan memahami hikmah kenapa Al-Quran diturunkan, ia menjadikan kita
mukmin yang lebih menghayati isi kandungan Al-Quran yang mulia. Tiada
cara lain untuk mencapai maksud Al-Quran diturunkan melainkan dengan
mendampinginya, membacanya dan mengambil pengajaran dari hidayatnya
dan disusuli dengan penghayatan dan amalan. Al-Quran merupakan kitab
suci yang istimewa , sesiapa yang membacanya walaupun tanpa
memahaminya tetap akan dikurniakan pahala membacanya, lebih-lebih lagi

dibaca dalam bulan Ramadan.

Semoga kita terpilih untuk menjadi teman al Quran yang mendapat

syafaatnya. Sabda Nabi saw:

et

‘\_3‘/0 ig‘¢ * % «//..‘/5-3&

- -
- -

;&

1 g\

B ST 15581

Yang bermaksud : "Bacalah al-Quran kerana al-Quran akan datang pada

hari kiamat untuk memberikan syafaat kepada teman-temannya."
( Riwayat Muslim)

Al-Quran adalah teman sejati. Tidak rugi hidup bertemankan al-Quran. la
tidak meninggalkan temannya di akhirat, ketika teman lain meninggalkan
teman masing-masing. Untuk bergelar teman al-Quran tentulah memerlukan
masa panjang mendampinginya. Justeru, al-Quran seharusnya sentiasa
menjadi peneman di waktu pagi dan petang, siang dan malam, tanpa bosan

seperti seseorang tidak pernah bosan dengan teman rapatnya.

Yang Bermaksud: Kami tidak menurunkan Al-Qur'an kepadamu supaya
engkau menanggung kesusahan. Hanya untuk menjadi peringatan bagi
orang yang takut melanggar perintah Allah. Diturunkan dari Tuhan yang

menciptakan bumi dan langit yang tinggi.

(Surah Taha: 2 - 4)

Marilah juga kita memperbanyakkan ucapan selawat dan salam kepada

Rasulullah SAW sebagaimana firman Allah dalam surah al-Ahzab ayat 56:

Ya Allah, jadikan puasa kami, puasa yang penuh keimanan dan keikhlasan.
Kurniakanlah taufik-Mu agar kami memperolehi kebaikan Lailatul Qadr dan
kesejahteraannya. Anugerahkanlah ketagwaan kepada jiwa-jiwa kami.
Sucikanlah jiwa ini, kerana sesungguhnya Engkaulah sebaik-baik Yang

menyucikannya dan Engkaulah jua sebaik-baik Penolong dan Pelindungnya.

Ya Allah, jadikanlah al-Quran sebagai penghidup hati kami, cahaya
penerang dada kami, penyingkap kesedihan kami dan penghilang kerisauan
kami. Bantulah kami untuk mengingati-Mu, mensyukuri akan nikmat-Mu dan

menunaikan seelok-elok ibadat kepada-Mu.

Ya Allah, terimalah doa, solat, zakat, puasa dan segala ibadat kami.
Sempurnakanlah segala kekurangan kami. Kurniakanlah keampunan taubat
terhadap kesilapan kami. Sesungguhnya Engkaulah Tuhan Yang Maha

Menerima taubat lagi Maha Pengasihani.

